
				এই পাতাটির মুদ্রণ সংশোধন করা প্রয়োজন। 
৮৯
কাশীধামে স্বামী বিবেকানন্দ
৮৯


কাধামে স্বামী বিবেকানন্দ
99
স্বতন্ত্র মূর্তি! স্বতন্ত্র ধাম। আমরা যেন দেখিতে লাগিলাম,
“চিন্ময় শ্যাম, চিন্ময় নাম, চিন্ময ধাম।”
পরক্ষণেই আবার জাপানের উন্নতির কথা কহিতে লাগিলেন।
জাপান কিরূপ সামান্য, অশিক্ষিত ও অধ-বর্বর জাতি হইতে
আত্মনির্ভরতার দ্বারা উন্নতিলাভ করিতেছে, সেই বিষয়ের
কথাবার্তা হইতে লাগিল। কথাপ্রসঙ্গে ফ্রান্সের বিপ্লব ও
নেপােলিয়ানের কথা উঠিল। সামান্য একজন সৈনিক আত্ম-
নির্ভর ও আত্মপ্রত্যয় দ্বারা কি অদ্ভুত উচ্চ সীমায় উঠিয়াছিলেন
তাহাই তিনি কহিতে লাগিলেন। বলিতে বলিতে পূর্ব অবস্থার
শােক, দুঃখ ও নিরুৎসাহের ভাব একেবারে তিরােহিত হইল।
স্বামিজী আবার স্বতন্ত্র ব্যক্তি। স্বামিজী তখন আর ভারত-
ভূমিতে নাই, দেশাত্মরে চলিয়া গিয়াছেন।
তিনি উল্লাসে ও তেজে পরিপূর্ণ হইয়া উঠিয়াছেন; মুখ
সুদৃঢ়, কণ্ঠস্বর গম্ভীর, চক্ষুদ্বয বিস্ফারিত ও খর তীক্ষ্ণদৃষ্টি
করিতেছেন। এক একবার তিনি জানুদ্বয় তাকিয়ার উপর
হইতে মেঝেতে রাখিতেছেন আবার, এক একবার উধে
উল্লম্ফন করিতেছেন। নেপােলিয়ানের কথা কহিতে কহিতে তিনি
স্বয়ং নেপােলিয়ান হইয়া গিয়াছেন।
জেনা (jena) বা অস্টার-
লিটুজের (Austerlitz) যুদ্ধ যেন নিজে পরিচালন করিতেছেন।
উন্মত্তের ন্যায় গুল্ম ও চমূবাহিনীদিগকে উত্তেজিত করিতেছেন,
অগ্রসর হইতে আদেশ করিতেছেন। প্রধান, সংঘর্ষণ, আক্রমণ
করিতে গম্ভীরস্বরে উৎসাহিত করিতেছেন ; শত্রুগণ বিধ্বস্ত ও

